
తాలాంకనందినీపరిణయము









	చ.	
పనిగలరీతి మంచ మొకపట్టియ చేతుల నూత జేసి ఓ

వ్వున వడిలేచి మేల్ముసుఁగు బొందిక వైచి కటిం జెలింపు వీ

డిన నెదకొప్పు వీఁపున నటింపఁగ లేఁజెమటల్ దొఱంగ త

న్వెనుకొను కీరశారికల వేసరిదిట్టుచు నూర్పు లొట్టుచున్.

	క.	
వెఱపు విడి తానొకర్తుక

యురుతరవేదనల నంతికోద్యానమునం

జరియింత మను దలంపున

దరలెం దరళాక్షి మన్మథప్రేరితయై.

	క.	
ఆరామపుత్రి యనదఁగు

నారామామణి గృహాంగణారామమునం

ధారాధరమ్ములోపల

నైరమ్మదలతిక జొచ్చినట్టులఁ జొచ్చెన్.

	సీ.	
పిడుఁగులవలె వనప్రియరావ మదలింప

        పులులట్ల కేకు లద్భుతము నింప

సుమపరాగము కంటకములై యడుఁగు లంట

        సుమములు మన్మథాస్త్రముల గెంట

గండుతేంట్లు తుపాకిగుండులై యెదఁ దాక

        నలసమీరము సోఁకుఁడగుచుఁ బ్రాక

పల్లవంబులు వాడి జల్లీటలై గ్రుచ్చ

        వలిగప్పురము ధూలివలెనె హెచ్చ



	 







	గీ.	
తిరిగి తిరిగినచోట్లనే యరిఁగి యరిఁగి

తడసి బెడసిన గతి యుడ్డుకుడిసి జడిసి

గొదల బొదలుచు మల్లెపూఁబొదల మొదల

దీనగతి కోర్చి యొక్కచో మేను జేర్చి.

	చ.	
ఉలుకుచు నుస్సురంచుఁ దలయూచుఁ దగన్ వలవంతఁ జెందు బె

గ్గిలు మదిలోన బొక్కు బులకించు నగుం బ్రలపించు స్రుక్కు ని



	 












[image: ]

[image: ]

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 జూలై 2021న 00:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

